
I. DISPOSICIONS XERAIS

XEFATURA DO ESTADO

16088 Real decreto lei 15/2019, do 8 de novembro, polo que se adoptan medidas
urxentes para a organizacion en Espafia da XXV Conferencia das Nacions
Unidas sobre o Cambio Climético.

A Convencion Marco de Naciéns Unidas sobre o Cambio Climatico foi adoptada o 9 de
maio de 1992 en Nova York e entrou en vigor o 21 de marzo de 1994. Desde entén, a
Convencién foi o principal instrumento para a profundizacién e avance nos compromisos
dos Estados contra a aceleracion do cambio climatico inducida polo ser humano. No seo
da Convencion, os Estados traballan conxuntamente, e nun marco institucional
permanente, para facer mais eficaces os esforzos a escala internacional de cara a
materializar o binomio estratéxico mitigacion e adaptacién en materia climatica. A
Conferencia das Partes (COP) é o érgano supremo de toma de decisions formado polas
partes que subscribiron a Convencion, e a primeira COP sobre o clima tivo lugar en Berlin
en 1995. Desde entén a COP reunese de forma periédica e, como minimo anualmente,
tanto para establecer novas metas como para avaliar a consecucion dos obxectivos.

Tras anos de negociacions, o punto de inflexién no marco da loita multilateral contra o
cambio climatico chegou coa adopcién do Acordo de Paris na COP21, celebrada nesta
cidade en decembro de 2015, que supuxo un fito histérico, dado que foi o primeiro
instrumento xuridicamente vinculante, onde estan reflectidos todos os paises, arredor do
obxectivo de evitar que o incremento da temperatura media global do planeta supere
os 2 °C respecto aos niveis preindustriais e, ademais, de promover esforzos adicionais que
fagan posible que o quentamento global non supere os 1,5 °C. Desta maneira, o Acordo
recolle a maior ambicion posible para reducir os riscos e os impactos do cambio climatico
en todo o mundo e, ao mesmo tempo, inclie todos os elementos necesarios para alcanzar
0s seus obxectivos.

A COP25 comprende distintas reunions: a vixésimo quinta sesién da Conferencia das
Partes da Convencién Marco de Nacions Unidas sobre o Cambio Climatico (COP25), a
décimo quinta sesion da Conferencia das partes en calidade de reunién das partes do
Protocolo de Quioto (COP-MOP15), a segunda sesion da Conferencia das partes como
reunion das partes do Acordo de Paris (CMA2), e a quincuaxésimo primeira reunién dos
érganos subsidiarios da Convencién, tanto do Organo Subsidiario de Asesoramento
Cientifico e Tecnoléxico (SBSTA) como do Organo Subsidiario de Implementacion (SBI),
asi como unha serie de eventos paralelos vinculados a ela (en diante, XXV Conferencia de
Naciéns Unidas sobre o Cambio Climatico ou COP25).

A celebracion desta proxima Conferencia de Nacidns Unidas sobre o Cambio Climatico
(COP25) estaba programada do 2 ao 13 de decembro de 2019 en Santiago de Chile.
Porén, a vista da grave situacion interna, o Goberno de Chile anunciou recentemente a
sua renuncia a actuar como anfitrion da dita Conferencia.

O pasado dia 30 de outubro, a Secretaria Executiva da Convencién Marco de Naciéns
Unidas sobre o Cambio Climatico anunciou que Chile, finalmente, non albergara a COP25,
en vista da dificil situacion pola que atravesa o pais. Asi mesmo, indicou que a Convencién
Marco estaba explorando opciéns alternativas para a celebracion do Cume do Clima, dada
a especial transcendencia que ten a periodicidade na celebracién das COP para o
seguimento efectivo dos esforzos dos distintos Estados en materia climatica.

Ademais, a COP25 ten un caracter estratéxico clave para a comunidade internacional,
xa que debe servir para facilitar que no ano 2020 todos os paises presenten as suas
estratexias a longo prazo para alcanzar o obxectivo de neutralidade climatica no ano 2050,
€ Novos compromisos nacionais de reducions de emisiéns para o ano 2030. Ademais, nela

buscarase que os negociadores dos distintos paises participantes na Convencion cerren o
regulamento de desenvolvemento do Acordo de Paris contra o quentamento global, cuxa
aplicacion debe ser inminente para facer posible o cumprimento dos obxectivos recollidos
no dito Acordo para a préxima década. Por todo iso, o adiamento ou suspensién da COP25
provocaria importantes efectos negativos sobre o desenvolvemento do marco politico e
xuridico internacional dirixido & loita contra a emerxencia climatica.

En concreto, a COP25 debe servir para que os negociadores dos distintos paises
participantes na Convencion cerren o regulamento de desenvolvemento do Acordo de
Paris contra o quentamento global, cuxa aplicaciéon debe ser inminente para facer posible
o cumprimento dos obxectivos recollidos no dito Acordo para a proxima década. Neste
sentido, o adiamento ou suspension da COP25 provocaria importantes efectos negativos
sobre o desenvolvemento do marco politico e xuridico internacional dirixido a loita contra
a emerxencia climatica.

O pasado dia 1 de novembro, a Secretaria Executiva da Convencién Marco das
Naciéns Unidas sobre o Cambio Climatico anunciou que a COP25 tera lugar en Madrid.
Este cambio de sede foi consensuado entre a Republica de Chile, o Reino de Espafia e a
Mesa de Goberno da Convencion Marco das Nacions Unidas sobre o Cambio Climatico,
organo a que corresponde adoptar tal decision.

O traslado a Madrid da COP25 responde a un espirito de responsabilidade solidaria
entre os distintos Estados que forman parte da Convencién, que facilitan que o Cume se
poida celebrar sen atrasos.

Durante os meses anteriores a aprobacion do presente real decreto lei, as autoridades
chilenas adoptaron diversas medidas preparatorias do Cume do Clima do préximo mes de
decembro, cuxa organizacién se encontra xa nun estado avanzado.

Non obstante, o cambio de lugar de celebracion do Cume fai necesaria a posta en
marcha dun complexo operativo de organizacion por parte do Reino de Espafia, en
relacion cos aspectos do Cume vinculados a sua sede. As dimensiéns dun cume
internacional destas caracteristicas, asi como a inminencia na sua celebracion, fan
necesario adoptar de maneira inmediata as medidas necesarias para que o dito operativo
se despregue de maneira axil e efectiva.

Tales medidas son adoptadas a través do presente real decreto lei, que contén tres
artigos, duas disposicions adicionais, unha disposicidn transitoria e duas disposicidns
derradeiras.

En primeiro lugar, para asegurar a eficiencia na organizacion e celebracion do XXV
Cume do Clima resulta esencial fomentar, na maior medida posible, a participacién do
sector privado, traducida en incentivos fiscais ao mecenado. O artigo 27 da Lei 49/2002,
do 23 de decembro, de réxime fiscal das entidades sen fins lucrativos e dos incentivos
fiscais ao mecenado, regula para supostos deste tipo os chamados «Programas de apoio
a acontecementos de excepcional interese publico». Mediante estes programas, que
deben ser establecidos mediante norma con rango de lei, é posible establecer un conxunto
de incentivos fiscais especificos aplicables as actuacions de mecenado que se realicen
para asegurar o adecuado desenvolvemento daqueles acontecementos que a propia lei
identifique, en cada caso, como de excepcional interese publico.

Coa finalidade de facer aplicable ao presente suposto ese réxime especial de
incentivos fiscais ao mecenado, o artigo 1 deste real decreto lei declara o programa
«Vixésimo quinta sesion da Conferencia das partes da Convencion Marco das Nacions
Unidas sobre o Cambio Climatico (COP25), décimo quinta sesion da Conferencia das
partes en calidade de reunidon das partes do Protocolo de Quioto (COP-MOP15) e a
segunda sesién da Conferencia das partes como reunién das partes do Acordo de Paris
(CMA2) e quincuaxésimo primeira reunion dos 6rganos subsidiarios da Convencion, tanto
do Organo Subsidiario de Asesoramento Cientifico e Tecnoldéxico (SBSTA) como do
Organo Subsidiario de Implementacién (SBI)» como acontecemento de excepcional
interese publico para efectos do disposto no artigo 27 da Lei 49/2002, do 23 de decembro.

Asi mesmo, o artigo 1 deste real decreto lei establece a duracion do programa de apoio,
que abranguera desde o 1 de novembro de 2019 ata o 31 de marzo de 2020; remite ao
organo competente o desenvolvemento e a concrecion das actuacions que se van realizar;
establece que os beneficios fiscais do programa seran os maximos establecidos no
artigo 27.3 da Lei 49/2002, do 23 de decembro; e remite & citada lei polo que se refire a
certificacion da adecuacion dos gastos realizados aos obxectivos e plans do programa.

En segundo lugar, a celebracion do Cume do Clima nas datas previstas exixe a
realizacion de multiples actuacions por parte de diversos érganos da Administracion xeral
do Estado, algunhas das cales non poden ser atendidas cos recursos propios e requiren,
por tanto, ser desempefiadas por terceiros a través da celebracion de contratos publicos.
A preparacion do citado acontecemento no prazo dispofiible obriga a arbitrar medidas
urxentes en materia de contratacion.

Nestas circunstancias, a aplicacion do procedemento de urxencia previsto no artigo 119
da Lei 9/2017, do 8 de novembro, de contratos do sector publico, pola que se trasporfien
ao ordenamento xuridico espafol as directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, non resulta suficiente para garantir
que os contratos necesarios poidan ser subscritos na escasa marxe de tempo disporible.
Este precepto permite axilizar os procedementos de contratacion a través da reducion
dalguns dos prazos previstos para os supostos ordinarios, pero a duracion total dos
procedementos resultantes seguiria sendo excesiva para facer fronte a situacion a que
responde este real decreto lei.

Por todo iso, e con caracter puntual e atendendo a excepcionalidade da situacion a
que responde o presente real decreto lei, o primeiro punto do artigo 2 do presente real
decreto lei declara a celebracioén da citada Conferencia o préximo mes de decembro como
circunstancia que xustifica a aplicacion da tramitacion de emerxencia prevista no artigo 120
da Lei 9/2017, do 8 de novembro, aos contratos necesarios para a preparacion e
celebracion do citado Cume. Os efectos deste precepto despréganse igualmente sobre
aqueles contratos que se deban subscribir para atender as necesidades derivadas da
organizaciéon da citada Conferencia cuxa tramitacion se iniciase con anterioridade a
entrada en vigor deste real decreto lei.

Por outra parte, o real decreto lei, en prol de conseguir un maior control nos fondos
destinados a organizacién da XXV Conferencia sobre Cambio Climatico de Naciéns
Unidas, establece unha unidade na xestion de caracter obrigatorio, a través do sistema de
pagamentos que se deben xustificar. Esta figura, na Lei 9/2017, do 8 de novembro, ten
caracter potestativo, e prevese coa finalidade de conseguir unha maior axilidade na
xestion, especialmente importante dados os curtos prazos establecidos e, ao mesmo
tempo, dotalo dun maior control, xa que toda a xestién se vai reflectir nas contas que se
tefien que render con motivo da xustificacion destes libramentos. Todo isto sen prexuizo
de que o sistema se complete mediante a adopcion das normas de rango inferior e dos
actos administrativos necesarios, tales como a creacién de caixas pagadoras, aperturas
de contas correntes, entre outros.

En terceiro lugar, o artigo 3 deste real decreto lei designa o secretario de Estado de
Medio Ambiente como 6rgano competente para a contratacion, para aprobar e dispor os
gastos necesarios, contractuais ou non, e para recofiecer as correspondentes obrigaciéns,
coa finalidade de garantir que as correspondentes xestiéns se realizan de maneira
ordenada e eficiente baixo a autoridade dun unico 6rgano administrativo.

Polo demais, para a preparacion e celebracién do Cume do Clima nas datas previstas
resulta preciso que a Administraciéon xeral do Estado poida dispor de maneira inmediata
dos medios persoais e econdmicos que resulten necesarios para o efecto. Para tal efecto,
a disposicién adicional primeira do presente real decreto lei habilita os ministerios de
Facenda, e de Politica Territorial e Funcion Publica para adoptar todas as medidas en
materia de persoal necesarias para a execuciéon e o desenvolvemento de todas as
actividades vinculadas a celebracién da XXV Conferencia sobre Cambio Climatico de
Nacions Unidas en Madrid. Pola sua parte, a disposicion adicional segunda dispén que as
actuacions previstas se financiaran de conformidade co previsto na Lei 47/2003, do 26 de

novembro, xeral orzamentaria, e seran atendidas con cargo as dispoiibilidades
orzamentarias existentes, para o cal o Ministerio de Facenda aprobara as modificacions
orzamentarias correspondentes.

O real decreto lei constitie un instrumento constitucionalmente licito sempre que se
respecten os limites previstos no artigo 86 da Constitucién espafiola, referidos tanto ao
presuposto habilitante deste tipo de norma xuridica como aos limites materiais.

En primeiro lugar, a concorrencia do presuposto habilitante de extraordinaria e urxente
necesidade exixe, segundo reiterou o Tribunal Constitucional (por todas, STC 61/2018, do
7 de xufio), o cumprimento de dous requisitos. Por un lado, debe existir unha situacion de
urxencia, con xustificaciéon explicita e razoada dos motivos que tivo en conta o Goberno a
hora de aprobar a norma. Doutra parte, debe haber unha necesaria conexion entre a
situacion de urxencia definida e a medida concreta adoptada para remediala.

Polo que respecta a situacion de urxencia, o Tribunal Constitucional sinalou que se
debe tratar dunha situacion concreta, dentro dos obxectivos gobernamentais, que por
razoéns dificiles de prever exixe unha accidon normativa inmediata nun prazo mais breve
que o requirido pola via normal ou polo procedemento de urxencia para a tramitaciéon
parlamentaria das leis (SSTC 6/1983, do 4 de febreiro, FX 5; 11/2002, do 17 de xaneiro,
FX 4; 137/2003, do 3 de xullo, FX 3, e 189/2005, do 7 xullo, FX 3). Asi mesmo, indicou que
«0 que aqui debe importar non é tanto a causa das circunstancias que xustifican a
lexislacion de urxencia canto o feito de que tales circunstancias efectivamente concorran»
(STC 11/2002, do 17 de xaneiro, FX 6). E descartou expresamente que «a utilizaciéon polo
Goberno da sua potestade lexislativa extraordinaria deba circunscribirse a situaciéns de
forza maior ou emerxencia» (SSTC 68/2007, FX 10, e 137/2011, FX 7).

A adopcion das medidas organizativas e de fomento da participacién privada
necesarias para a adecuada preparacion e celebracién do Cume do Clima constitie unha
necesidade sobrevida que exixe unha resposta normativa inmediata. Esta resposta
normativa debe ter rango de lei, porque as medidas que deben adoptarse afectan normas
vixentes con rango de lei (en concreto, a Lei 49/2002, do 23 de decembro, e a Lei 9/2017,
do 8 de novembro). Tendo en conta que boa parte das actuacions preparatorias que hai
que realizar deben acometerse con antelacion ao inicio do Cume, resulta evidente que non
€ posible esperar a tramitacion parlamentaria dunha lei, maxime nunha situacién como a
actual en que as camaras se encontran disoltas e non se volveran constituir ata principios
do mes de decembro.

En canto a conexion de sentido entre a situacion de extraordinaria e urxente
necesidade definida e as medidas que no real decreto lei se adoptan, o Tribunal
Constitucional atende a un dobre criterio: «o contido, por un lado, e a estrutura, por outro,
das disposicions incluidas no real decreto lei» (SSTC 29/1982, do 31 de maio, FX 3;
1/2012, do 13 de xaneiro, FX 11; 39/2013, do 14 de febreiro, FX 9, e 61/2018, do 7 de
xufio, FX 4).

As medidas contidas no presente real decreto lei estan claramente conectadas coa
situacion de extraordinaria e urxente necesidade que xustifica a sua aprobacién. Por unha
parte, aprobase, para o suposto especifico do Cume do Clima, un precepto que permite
aplicar a figura dos programas de apoio a acontecementos de excepcional interese publico
regulada no artigo 27 da Lei 49/2002, do 23 de decembro. Doutro lado, aprébase, tamén
para este suposto especifico, un precepto que permite a aplicaciéon da tramitacion de
emerxencia regulada no artigo 120 da Lei 9/2017, do 8 de novembro, aos contratos que se
subscriban para satisfacer as necesidades de organizacién do citado Cume. Asi, o contido
da norma limitase ao estritamente indispensable para responder con eficacia a situacion
de urxencia a que fai fronte, pois permite garantir que as medidas de fomento do mecenado
€ que os contratos necesarios para a celebracién do cume, respectivamente, se poidan
por en marcha dentro da marxe de tempo dispofiible, pero faino sen modificar con caracter
xeral o0 marco normativo preexistente. Asi mesmo, centralizanse no secretario de Estado
de Medio Ambiente as competencias relativas & contratacién, coa finalidade de garantir

que as correspondentes actuacions se realizan de maneira ordenada e eficiente, baixo a
dependencia dun unico 6rgano administrativo. Para garantir a dispofiibilidade de medios
persoais e de crédito suficientes introdlicense as correspondentes habilitaciéns dos
ministerios competentes por razén da materia.

Os motivos que se acaban de expor xustifican amplamente a concorrencia dos
requisitos constitucionais de extraordinaria e urxente necesidade que habilitan o Goberno
para aprobar o presente real decreto lei dentro da marxe de apreciaciéon que, en canto
organo de direccion politica do Estado, lle recofiece o artigo 86.1 da Constitucion (STC
142/2014, do 11 de setembro, FX 3, e STC 61/2018, do 7 de xufio, FFXX 4 e 7).

En segundo lugar, o presente real decreto lei respecta os limites materiais
constitucionalmente establecidos para o uso deste instrumento normativo, pois non afecta
o ordenamento das instituciéns basicas do Estado, os dereitos, deberes e liberdades dos
cidadans regulados no titulo | da Constitucion, o réxime das comunidades autdbnomas nin
o dereito electoral xeral.

En relacion coas medidas recollidas no artigo 1, o Tribunal Constitucional precisou que
«cando o artigo 86.1 CE excliue do ambito do decreto lei os deberes consagrados no
titulo | da Constitucion, unicamente esta impedindo aquelas intervenciéns ou innovaciéns
normativas que afecten, non de calquera maneira, senén de forma relevante ou
substancial, o deber constitucional de «todos» de contribuir ao sostemento dos gastos
publicos». Desta forma, o criterio decisivo € o seu impacto sobre a reparticion da carga
tributaria entre os contribuintes considerados no seu conxunto (STC 182/1997, FX 7, entre
outras).

v

O artigo 21.3 da Lei 50/1997, do 27 de novembro, do Goberno, habilita o Goberno en
funciéns para adoptar as medidas necesarias para o «despacho ordinario dos asuntos
publicos», asi como para adoptar outras medidas en «casos de urxencia debidamente
acreditados» ou por «razéns de interese xeral cuxa acreditacion expresa asi o xustifique».

O Tribunal Supremo indicou que a finalidade deste precepto radica en garantir tanto
que o Goberno en funciéns continde exercendo as suas tarefas como que o faga, salvo
casos excepcionais, «sen introducir novas directrices politicas nin, desde logo, condicionar,
comprometer ou impedir as que deba trazar o que o substitia», de modo que «a lifa
divisoria entre o que o Goberno en funciéns pode e non pode facer non pasa pola distincién
entre actos lexislativos e non lexislativos, senén pola que sinalamos entre actos que non
implican direccion politica e os que a expresan» (STS do 2 de decembro de 2005).

As actuaciéns gobernamentais a que se refire o presente real decreto lei non supofen
a introducién de novas directrices politicas. Tales actuaciéns tampouco condicionan nin
comprometen en ningun modo as orientacions politicas que deba trazar o Goberno
resultante das préximas eleccions. A celebraciéon do Cume do Clima constitie un
acontecemento puntual, cuxa celebracién abrangue unicamente varios dias e que non
incide baixo ningun concepto no desenvolvemento futuro da actividade de direccién
politica do préximo Goberno. Por outra parte, a inminencia das datas de celebracion do
acontecemento fai que a adopcion das medidas sexa inadiable.

Polo demais, os numeros 4 e 5 do artigo 21 da Lei 50/1997, do 27 de novembro,
recollen unha serie de facultades cuxo exercicio esta expresamente vedado ao Goberno
en funcions. En concreto, o artigo 21.4 establece que o presidente do Goberno en funciéns
non podera propor ao rei a disoluciéon das Camaras, ou das Cortes Xerais, nin propor a
cuestion de confianza, nin tampouco propor ao rei a convocatoria dun referendo consultivo.
O artigo 21.5 dispon que o Goberno en funcidns non podera aprobar o proxecto de Lei de
orzamentos xerais do Estado, nin tampouco presentar proxectos de lei ao Congreso dos
Deputados ou, de ser o caso, ao Senado. Como pode apreciarse, estes preceptos
refirense a aspectos netamente distintos aos relacionados co presente real decreto lei sen
que, por tanto, se opofian a sua aprobacion por parte do Goberno en funcions.

Na elaboracion deste real decreto lei observaronse os principios de necesidade,
eficacia, proporcionalidade, seguridade xuridica, transparencia e eficiencia, exixidos polo
artigo 129 da Lei 39/2015, do 1 de outubro, do procedemento administrativo comun das
administracions publicas.

Por unha parte, resulta evidente o principio de proporcionalidade, xa que as medidas
recollidas nesta norma se axustan plenamente ao obxectivo que se pretende conseguir
mediante este instrumento. Asi mesmo, cumpre o principio de seguridade xuridica, xa que
é coherente co resto do ordenamento xuridico nacional e da Unién Europea, asegurando
a sua correcta incardinacion e congruencia coa regulacion vixente. Polo demais, a norma
€ coherente co principio de transparencia ao definir claramente a situacién que a motiva
e 0s seus obxectivos, descritos nesta parte expositiva € na memoria da analise de
impacto normativo. Non se realizaron os tramites de participacion publica, tal e como
exceptla para os reais decretos leis o artigo 26.11 da Lei 50/1997, do 27 de novembro,
do Goberno.

Por outra parte, as medidas contidas no real decreto lei son adecuadas e
proporcionadas as necesidades que exixen o seu ditado, sen que para estes efectos caiba
considerar que existan outras alternativas menos restritivas ou que impofian menos
obrigas aos destinatarios.

Emitiuse o preceptivo informe da Oficina de Coordinacion e Calidade Normativa, de
acordo co previsto no artigo 26.9 e 11 da Lei 50/1997, do 27 de novembro, do Goberno.

Na sua virtude, facendo uso da autorizacién contida no artigo 86 da Constitucion
espafola, por proposta da vicepresidenta do Goberno e ministra da Presidencia, Relacions
coas Cortes e Igualdade, da ministra de Facenda, do ministro de Politica Territorial e
Funcion Publica, por suplencia, do ministro de Agricultura, Pesca e Alimentacion, en virtude
do Real decreto 351/2019, e da ministra para a Transicion Ecoldxica, e logo de deliberacion
do Consello de Ministros, na sua reunién do dia 8 de novembro de 2019,

DISPONO:

Artigo 1. Beneficios fiscais aplicables a «Vixésimo quinta sesién da Conferencia das
Partes da Convencion Marco de Naciéns Unidas sobre o Cambio Climatico (COP25),
décimo quinta sesion da Conferencia das partes en calidade de reunién das partes do
Protocolo de Quioto (COP-MOP15) e a segunda sesion da Conferencia das partes
como reunién das partes do Acordo de Paris (CMA2) e quincuaxésimo primeira reunion
dos érganos subsidiarios da Convencién, tanto do Organo Subsidiario de Asesoramento
Cientifico e Tecnoléxico (SBSTA) como do Organo Subsidiario de Implementacién
(SBI)».

1. O Programa «Vixésimo quinta sesion da Conferencia das Partes da Convencion
Marco de Nacidns Unidas sobre o Cambio Climatico (COP25), décimo quinta sesién da
Conferencia das partes en calidade de reunion das partes do Protocolo de Quioto (COP-
MOP15) e a segunda sesién da Conferencia das partes como reunién das partes do
Acordo de Paris (CMA2) e quincuaxésimo primeira reunién dos 6rganos subsidiarios da
Convencidn, tanto do Organo Subsidiario de Asesoramento Cientifico e Tecnoléxico
(SBSTA) como do Organo Subsidiario de Implementacién (SBI)» tera a consideracién de
acontecemento de excepcional interese publico, para efectos do disposto no artigo 27 da
Lei 49/2002, do 23 de decembro, de réxime fiscal das entidades sen fins lucrativos e dos
incentivos fiscais ao mecenado.

2. Aduracién do programa de apoio a este acontecemento abranguera desde o 1 de
novembro de 2019 ata o 31 de marzo de 2020.

3. A certificacion da adecuacion dos gastos realizados aos obxectivos e plans do
programa efectuarase de conformidade co disposto na citada Lei 49/2002, do 23 de
decembro.



BOLETIN OFICIAL DEL ESTADO

Suplemento en lingua galega ao num. 271

Luns 11 de novembro de 2019

Sec. I.

4. As actuacions que se realizardn seran as que aseguren o adecuado
desenvolvemento do acontecemento. O desenvolvemento e a concrecién en plans e
programas de actividades especificas levaraos a cabo o 6rgano competente, de
conformidade co disposto na Lei 49/2002, do 23 de decembro.

5. Os beneficios fiscais deste programa seran os maximos establecidos no artigo 27.3
da Lei 49/2002, do 23 de decembro. Non obstante, as cantidades satisfeitas en concepto
de patrocinio polos patrocinadores as entidades a que se refire o artigo 2 da Lei 49/2002,
do 23 de decembro, encargadas da realizacién de programas e actividades do
acontecemento, teranse en conta para efectos do calculo do limite previsto no artigo 27.3,
primeiro, paragrafo segundo, da Lei 49/2002, do 23 de decembro.

Artigo 2. Contratacion.

1. Para os efectos da Lei 9/2017, do 8 de novembro, de contratos do sector publico,
pola que se traspofien ao ordenamento xuridico espafol as directivas do Parlamento
Europeo e do Consello 2014/23/UE e 2014/24/UE, do 26 de febreiro de 2014, a todos os
contratos que se vaian subscribir para satisfacer as necesidades de organizacion da XXV
Conferencia sobre Cambio Climatico de Naciéns Unidas que se celebrara en Madrid
resultaralles de aplicacién a tramitacién prevista no seu artigo 120.

2. De conformidade co citado precepto, o libramento dos fondos necesarios para
facer fronte aos gastos que xere a organizacion da mencionada Conferencia realizarase a
xustificar.

Artigo 3. Organo competente.

O secretario de Estado de Medio Ambiente sera o 6rgano de contratacién para os
contratos a que se refire o artigo anterior: asi mesmo, sera o érgano con competencias
para aprobar e dispor os gastos necesarios, sexan ou non contractuais, e recofiecer as
correspondentes obrigacions.

Disposicion adicional primeira. Medidas en materia de persoal.

Habilitanse os ministerios de Facenda, e de Politica Territorial e Funcion Publica para
adoptar todas as medidas en materia de persoal necesarias para a execucion e o
desenvolvemento de todas as actividades vinculadas & celebracién da XXV Conferencia
sobre Cambio Climatico de Naciéns Unidas en Madrid.

Disposicién adicional segunda. Créditos orzamentarios.

As actuacions previstas financiaranse de conformidade co previsto na Lei 47/2003,
do 26 de novembro, xeral orzamentaria, e seran atendidas con cargo as dispofiibilidades
orzamentarias existentes. Para iso, o Ministerio de Facenda aprobara as modificacions
orzamentarias correspondentes.

Disposicion transitoria Unica. Aplicacion de determinadas medidas do real decreto lei.

1. A aplicaciéon do programa de apoio regulado no artigo 1 tera lugar desde o 1 de
novembro de 2019.

2. Odisposto no artigo 2 sera de aplicaciéon aos contratos necesarios para satisfacer
as necesidades de organizacion da XXV Conferencia sobre Cambio Climatico de Naciéns
Unidas en Madrid cuxa tramitacion se iniciase con anterioridade & entrada en vigor deste
real decreto lei.

Disposicion derradeira primeira. Desenvolvemento requlamentario e execucion.

Habilitanse o Goberno e as persoas titulares dos departamentos ministeriais, no
ambito das suas competencias, para ditar cantas disposiciéns sexan necesarias para o
desenvolvemento e a execucién do disposto neste real decreto lei.

Disposicion derradeira segunda. Entrada en vigor.

Este real decreto lei entrara en vigor o mesmo dia da sua publicacién no «Boletin
Oficial do Estado».

Dado en Madrid o 8 de novembro de 2019.
FELIPE R.

O presidente do Goberno,
PEDRO SANCHEZ PEREZ-CASTEJON

